
Me cuoe quanto chiù miro ro retræto,

Che de vuoi porto dentro cuoe stampou

Ne son sempre chiù matto, e chiù abrascou

Me pa sempre che ninte n'haggie fæto.



Beneito sæ ra moære chi l'ha fæto,

Diggo in mì mæsmo, e poæro li spuou

L'invo de Corona dentro murou

Così resto invaghio, e stupefæto.



Me cuoe, me pa che digghe, e che saræ

De mì, se con cangiase un dì re carte

Ve visse ancora in atto de pietæ?



Che me mostrassi, Annima cara, in parte

Tanto segno d'Amo, de caritæ,

Che poesse ancora di De g'haggie parte?

